
Табрикоти  директори  МД“Рушди
соҳибкорӣ  дар  соҳаи
кишоварзӣ» бахшида ба Наврӯзи
оламафрӯз!
Табрикоти директори Муассисаи давлатии “Рушди соҳибкорӣ дар
соҳаи  кишоварзӣ»  муҳтарам  Далер  Саторӣ  бахшида  ба  Наврӯзи
оламафрӯз!

Бо умеду орзуҳои нек ва беҳтарин таманниёт фарорасии ҷашни
фархундаи  Наврӯзи  оламафрӯзро  ба  ҳамаи  Шумо  кормандони
гиромиқадр самимона табрику муборакбод гуфта, бароятон дар ин
рӯзҳои  пурфараҳи  баҳорӣ  шодию  нишоти  наврӯзӣ,  саодатмандию
сарбаландӣ ва комёбиҳои шоёни меҳнатиро хоҳонам.

Боиси ифтихори беандоза аст, ки бо ибтикори Асосгузори сулҳу
ваҳдати миллӣ, Пешвои миллат, Президенти Ҷумҳурии Тоҷикистон
муҳтарам Эмомалӣ Раҳмон ҷашни Наврӯзӣ аҷдодӣ умри дубора ва
мақоми  ҷаҳони  гирифта,  таъриху  арзишҳои  миллии  моро  ба
ҷаҳониён боз ҳам бештар муаррифӣ намуд.

Наврӯз ҳамчун қадимтарин ва зеботарин ҷашн ба ҳисоб рафта,
табиат ва инсон аз он нерӯи тоза пайдо карда, дилу дидаҳо ба
ҳам меоянд, некиву накӯкорӣ, амалҳои хайру савоб, рисолати
фарҳангу  маърифат  ва  ниҳоят  ваҳдату  ҳамгироӣ  дастболо
мегардад.

Фазилати  дигари  Наврӯз  ҳамдиливу  сарҷамъии  аҳли  ҷомеа  ва
хушҳоливу хурсандии хурду бузург мебошад. Аз ин лиҳоз, мову
Шумо низ орзу менамоем, ки Наврӯзи оламафрӯз ҳамасола бо ранги
сабзи худ чун дар фазои сулҳу оромӣ ва пиндору гуфтору рафтори
нек моро ба сӯйи рӯзгори орому осуда, сулҳу субот ва ободии
Ватани азизамон раҳнамун созад.

Наврӯз ҷашнест, ки дилҳоро ба илҳому офарандагӣ, созандагиву

бунёдкорӣ ҳидоят менамояд. Наврӯз чун дафтари дурахшони иқболи
мо  ба  тамоми  аҳли  башар  муаррифӣ  гашт  ва  чун  ҷашни
умумибашарӣ, ҷашни ваҳдату ҳамбастагии инсоният пазируфта шуд.

Бигзор  Наврӯз  бо  манзалати  ҷаҳониаш,  бо  русуми  аҷдодиаш,
қалбҳои пурнур, шаҳомати бахтро фаровон, ранҷуриҳоро сарнагун
ва  шукуфтанҳои  мақсудро  бароятон  мушарраф  гардонад  ва  дар
хотираи  ҷомеаи  ҷаҳонӣ  ҳамчун  намунаи  хиради  бузурги
гузаштагони  некноми  мо  ва  чун  зеботарин  ҷашни  башарӣ  то
ҷовидон боқӣ монад.

Бори дигар қадами хуҷастаи Наврӯзро ба Шумо шодбош гуфта,
таманно  дорам,  ки  чеҳраи  Шумо  чун  гулҳои  наврӯзӣ  хандону
шукуфон, қалбатон чун офтоби оламорои Наврӯз поку беолоиш,
табъатон чун насими наврӯзӣ хурсанди бахш ва дастархонатон чун
хони наврӯзӣ пурнеъмату пуранво башад.

Бахту  саодати  наврӯзӣ,  фараҳу  шодӣ,  иқболи  баланд  ва
тансиҳативу  рӯзгори  осуда  ҳамеша  насибатон  гардад.

Таҷлили “Рӯзи Модар” дар МД
“Рушди  соҳибкорӣ  дар  соҳаи
кишоварзӣ”
«Арҷ  гузоштан  ба  мақому  манзалат,  қадру  қиммат  ва  иззату
эҳтироми модарону занон қарзи фарзанди ва фарзи имонии ҳар як
инсон аст.

Ин рисолатро мо дар сурате адо мекунем, ки ба қадри шири поки
Модарон,  меҳрубониву  ғамхории  самимонаи  занон  ва  хоҳарону
духтарони худ бирасем».

Эмомалӣ Раҳмон

Тантанаи ҷашнгирии “Рӯзи Модар” дар Муассисаи давлатии “Рушди
соҳибкорӣ дар соҳаи кишоварзӣ”

Санаи 07.03.2024 дар МД. «Рушди соҳибкорӣ дар соҳаи кишоварзӣ
ба ифтихори “Рўзи Модар” чорабинии тантанавӣ баргузор гардид.

Сараввал  роҳбарияти  муассиса  ҷаласаро  оғоз  намуда,  баҳри
иштирокдорон чунин суханонро иброз доштанд: бо самимият ва
эҳтироми  беандоза  ҳамаи  Шумо  кормандон  махсусан  бонувони
азизро ба муносибати фарорасии Рўзи Модар, ки таҷассумгари иди
баҳору  зебоӣ  ва  сарсабзию  хуррамӣ  аст  табрику  таҳният
менамоям.

Занону  модарон  ҳамеша  чароғи  пурфурўғи  хонавода,  манбаи
адонашавандаи  меҳр,  мазҳари  ишқу  зебоӣ,  намоишгари  покӣ,
намунаи олии меҳрубонӣ ва чашмаи иноят ҳастанд.

Ҷавҳари рўзи модарро муҳаббату самимият, покиву садоқат ва
ҳурмату эҳтироми беандоза нисбат ба зан-Модар ташкил медиҳад.

Дар оғози фасли баҳор ва арафаи соли нави аҷдодӣ, яъне ҷашни
Наврўз тавъам омадани Рўзи Модар дар Тоҷикистони биҳиштосои мо
рамзи басо нек аст.

Бигзор ҷашни фархундаи Модар, ки ҳамрадифи баҳори сабзу хурам
аст, бароятон қувваю нерўи тоза бахшида, дар хонадонатон нуру
сафо,  файзу  сахо  Ваҳдату  оромӣ,  хушбахтиву  иқболи  нек  ва
баракати рўзгорро насиб гардонад.

Сипас  кормандони  муассиса  Сафаров  Шералӣ,  Зарипов  Озар,
Мусамиров Маҳмадсодиқ, Шомаҳмадзода Музаффар, Синои Турсунзода
ва Уроқов Ёқубҷон оид ба “Мақоми зан дар ҷомеа” баромадҳои
пурмуҳтаво намуданд.

Пас аз баромадҳо филми мустанаде, ки таҷассумгари бузургии зан
модар буд пешкаши ҳозирин гардонида шуд.

Дар фарҷом роҳбарият бори дигар бонувон ва дар симои онҳо
кулли  модарони  кишварро  табрик  намуда,  онҳоро  бо  тўҳфаҳо
сарфароз гардониданд.



 

Табрикоти директори МД “Рушди
соҳибкорӣ  дар  соҳаи
кишоварзӣ”  муҳтарам  Далер
Саторӣ  бахшида  ба  “Рӯзи
Модар”
Табрикоти директори Муассисаи давлатии “Рушди соҳибкорӣ дар
соҳаи  кишоварзӣ”  муҳтарам  Далер  Саторӣ  бахшида  ба  “Рӯзи
Модар”

Бо самимият ва эҳтироми беандоза ҳамаи Шумо кормандон махсусан
бонувону модарони азизро ба муносибати фарорасии Рўзи Модар,
ки таҷассумгари иди баҳору зебоӣ ва сарсабзию хуррамӣ аст
табрику таҳният менамоям.

Занону  модарон  ҳамеша  чароғи  пурфурўғи  хонавода,  манбаи

адонашавандаи  меҳр,  мазҳари  ишқу  зебоӣ,  намоишгари  покӣ,
намунаи олии меҳрубонӣ ва чашмаи иноят ҳастанд.

Ҷавҳари рўзи модарро муҳаббату самимият, покиву садоқат ва
ҳурмату эҳтироми беандоза нисбат ба зан-Модар ташкил медиҳад.

Дар оғози фасли баҳор ва арафаи соли нави аҷдодӣ, яъне ҷашни
Наврўз тавъам омадани Рўзи Модар дар Тоҷикистони биҳиштосои мо
рамзи басо нек аст.

Чуноне,  ки  Асосгузори  сулҳу  Ваҳдати  миллӣ,  Пешвои  миллат,
Президенти  кишвар  муҳтарам  Эмомалӣ  Раҳмон  дар  баромадашон
иброз доштанд:

«Арҷ  гузоштан  ба  мақому  манзалат,  қадру  қиммат  ва  иззату
эҳтироми модарону занон қарзи фарзандӣ ва фарзи имонии ҳар як
инсон аст. Ин рисолатро мо дар сурате адо мекунем, ки ба қадри
шири поки Модарон, меҳрубониву ғамхории самимонаи занон ва
хоҳарону духтарони худ бирасем».

Дар ин рўзи пурфараҳ ба Шумо бонувони азиз ва дар симои Шумо
кулли  занону  модарони  гиромиқадри  кишварро  бо  Рўзи  Модар
табрик намуда, тансиҳатӣ, умри дароз, дили шоду ҷеҳраи хандон
таманно менамоям.

Бигзор ҷашни фархундаи Модар, ки ҳамрадифи баҳори сабзу хурам
аст, бароятон қувваю нерўи тоза бахшида, дар хонадонатон нуру
сафо, файзу сахо, Ваҳдату оромӣ, хушбахтиву иқболи нек ва
баракати рўзгорро насиб гардонад.

Сафари  таҷрибаомӯзӣ  ба

Ҷумҳурии Узбекистон
Сафари таҷрибаомӯзӣ ба Ҷумҳурии Узбекистон

Сафари таҷрибаомӯзии мутахассисони соҳа ба Ҷумҳурии Узбекистон
дар доираи Лоиҳаи “Баланд бардоштани устувории кишоварзӣ” аз
санаи 26 феврал то 2 марти соли 2024 идома дорад.

Ҷиҳати  татбиқи  самараноки  Лоиҳа  сафари  таҷрибаомӯзӣ  бо
иштироки  мутахассисони  Вазорати  кишоварзии  Ҷумҳурии
Тоҷикистон,  Кумитаи  бехатарии  озуқавории  назди  Ҳукумати
Ҷумҳурии  Тоҷикистон,  Маркази  миллии  ташхиси  бехатарии
озуқаворӣ,  КВД  “Маркази  рақамикунонӣ  ва  такмили  ихтисоси
кадрҳои  соҳаи  кишоварзӣ”,  Муассисаҳои  давлатии  Экспедитсияи
“Мубориза бар зидди малах”, “Муҳофизати растаниҳо ва мубориза
бар  зидди  ҳашаротҳои  зараррасон”,  Институти  хокшиносӣ  ва
агрохимияи АИКТ, намояндагони раёсатҳои кишоварзии вилоятҳои
Суғд  ва  Хатлон  ва  мутахассиони  Ташкилоти  кишоварзӣ  ва
озуқавории  СММ  (ФАО)  ҷараён  дорад.

Дар  оғози  сафар  вохурӣ  бо  намояндагони  ФАО,  роҳбарият  ва
мутахассисони  Институти  хокшиносӣ  ва  агрохимияи  Ҷумҳурии
Узбекистон баргузор карда шуд.

Мақсади сафар ин такмил додани дониш ва маҳорати инноватсионии
иштирокҷиён, рақамикунонии соҳа, омӯзиши роҳҳои иноватсионӣ,
ташхиси хок бо усули муоссир, усулҳои нави мубориза бар зидди
зараррасонҳо,  сохти  кунунии  гармхонаҳо  ва  сардхонаҳои
доимоамалкунанда бо усули технологияҳои ҳозиразамон ва ғайраҳо
мебошад.

Бо  ин  мақсад  мутахассисон  дар  рафти  сафар  аз  Институти
хокшиносӣ  ва  агрохимия,  озмоишгоҳи  статсионарӣ,  Агентии
муҳофизати  растаниҳо  ва  карантинӣ,  озмоишгоҳои  сайёр  ва
Озмоишгоҳи  марказии  фитосанирӣ  Ҷумҳурии  Узбекистон  дидан
намуда, мулоқоти корӣ ҷиҳати рушд ва тарзи рақамикунонии соҳа
баргузор карда шуд.

Баргузории  ҷаласаи  тантанавӣ
бахшида ба рӯзи артиши миллӣ
БАРГУЗОРИИ ҶАЛАСАИ ТАНТАНАВӢ БАХШИДА БА РӮЗИ АРТИШИ МИЛЛӢ

Санаи  23  феврали  соли  ҷорӣ  дар  толори  Муассисаи  давлатии
“Рушди соҳибкорӣ дар соҳаи кишоварзӣ” бахшида ба таҷлили 31-
умин  солгарди  таъсисёбии  Қувваҳои  мусаллаҳи  Ҷумҳурии
Тоҷикистон  ҷамъомади  тантанавӣ  баргузор  карда  шуд.

Сараввал  ҷаласа  бо  Суруди  миллии  Ҷумҳурии  Тоҷикистон  оғоз
гардида, Директори муассиса Далер Саторӣ иштирокчиёнро ба ин
ҷашн табрику таҳният гуфта, иброз доштанд, ки Артиши миллӣ
барои Тоҷикистони соҳибистиқлол воқеан як бахши ниҳоят муҳими
давлатдорӣ ва асоси пойдориву мавҷудияти миллати куҳанбунёди
мо дар арсаи байналмилалӣ ба ҳисоб рафта, саҳмгузорӣ ба рушди
он вазифаи муқаддаси ҳар як шаҳрванди ватандӯсту ватанпарвари
кишвари азизамон мебошад. Дар тӯли 31 соли фаъолият сохторҳои
гуногуни ҳарбӣ ба бисёр дастовардҳои назаррас ноил гардиданд,

https://aedpmu.tj/tj/2024/02/23/artishi_milli/
https://aedpmu.tj/tj/2024/02/23/artishi_milli/


ки онҳоро дар чанд ҷумла дарҷ кардан ғайриимкон аст. Ҳукумати
Ҷумҳурии Тоҷикистон ба ин самт назари махсус зоҳир намуда,
рушди Қувваҳои Мусаллаҳро пояи асосии давлатдорӣ меҳисобад.

Дар рафти ҷаласа аз ҷониби бонувони муассиса оид ба нақши
Артиши миллӣ дар худшиносии давлат ва сулҳу суботи кишвар
баромадҳои пурмуҳтаво намуданд.

Дар фарҷоми чорабинӣ роҳбарият ҳамаи кормандон ва дар симои
онҳо кулли афсарону сарбозони кишварро самимона табрик гуфта,
барояшон  тансиҳативу  хонаободӣ,  саодату  пирӯзӣ  ва  ба
Тоҷикистони соҳибистиқлоламон суботу оромии ҷовидонаро таманно

 

Марҳилаи  навбатии  тақсимоти

техникаҳои кишоварзӣ
Марҳилаи навбатии тақсимоти техникаҳои кишоварзӣ

Санаи 21 уми феврали соли ҷорӣ дар ҶСП “Агротехсервис”-и шаҳри
Ҳисор бо иштироки муовини аввали Вазири кишоварзии Ҷумҳурии
Тоҷикистон  Носирзода  Ҷаббор,  муовини  директори  Муассисаи
давлатии  “Рушди  соҳибкорӣ  дар  соҳаи  кишоварзӣ”  Боймурод
Қурбонов,  муовини  директори  Тоҷикагролизинг  Батир  Муминов,
директори ҶСП “Агротехсервис Ҷалолиддин Нуралиев зерсохторҳои
вазорати кишоварзӣ, роҳбарони хоҷагиҳо ва дигар шахсони расмӣ
ҷамъомад оид ба даври навбатии тақсимоти техникаи кишоварзӣ
баргузор гардид.

Қобили зикр аст, ки бо ибтикори Ҳукумати Ҷумҳурии Тоҷикистон
Муассисаи давлатии “Рушди соҳибкорӣ дар соҳаи кишоварзӣ” дар
доираи  лоиҳаи  “Баланд  бардоштани  устувории  кишоварзӣ”  дар
марҳилаи  навбатии  тақсимоти  тракторҳо  (6  -адад  тракторҳои
тамғаи “Беларус -82,1” ва 4 адад тракторҳои тасмачарх тамғаи
“Агромаш” 90ТГ) ба Муассисаи давлатии Экспедитсияи мубориза
бар зидди малах ва хоҷагиҳои калонҳаҷми ҷумҳурӣ дастрас карда
шуд.

Сараввал  муовини  аввали  вазири  кишоварзӣ  Носирзода  Ҷаббор
суханронӣ намуда, иброз дошт, ки таъмини амнияти озуқавории
аҳолии кишвар аз рушди соҳаи кишоварзӣ вобастагӣ калон дошта,
яке аз самтҳои афзалиятноки Ҳукумати Ҷумҳурии Тоҷикистон ба
ҳисоб  меравад.  Ҷиҳати  рушди  соҳа  аз  ҷониби  бевоситаи
Асосгузори  сулҳу  Ваҳдати  миллӣ,  Пешвои  миллат,  муҳтарам
Эмомалӣ  Раҳмон  таваҷҷӯҳи  хоса  зоҳир  гардида,  ҳамасола  дар
доираи барномаҳои соҳавӣ ва лоиҳаҳои сармоягузорӣ маблағгузорӣ
карда мешавад. Ҳамаи моро лозим аст, ки ба қадри ғамхориҳои
пайваста  бирасем  ва  барои  рушди  соҳаи  кишоварзӣ  ҳамеша
саҳмгузор бошем. Он тракторҳо ва мошинолотҳои дастрасгардидаи
муосирро  эҳтиёт  намоед  то  солҳои  тулонӣ  ба  шумо  хизмат
намоянд.

https://aedpmu.tj/tj/2024/02/22/tekhnika/


Бояд  қайд  намуд,  ки  дар  марҳилаи  аввал  ба  хоҷагиҳои
тухмипарварӣ ва ниҳолпарварӣ як қатор мошинолотҳои кишоварзӣ,
аз  қабили  20  адад  испорҳо,  15  адад  нармкунакҳо,  13  адад
тухмипошакҳои пахта, 13 адад тухмипошакҳои ғалладонагиҳо, 4
адад  тухмитозакунак,  15  адад  картошкаканак,  15  адад
картошкашинонак,  2  адад  заминҳамворкунак,  4  адад
пахтатозакунак ва 4 адад тойбанди пахта дастрас карда шуд.

Дар марҳилаи дувуми тақсимот ба хоҷагиҳои тухмипарварӣ 20 адад
тракторҳо,  4  адад  испорҳо,  7  адад  ядакҳо,  МД  “Комиссияи
давлатии  озмоиши  навъи  зироатҳои  кишоварзӣ  ва  муҳофизати
навъҳо”  9  адад  тракторҳо,  МД  “Муҳофизати  растаниҳо  ва
химикунонии  кишоварзӣ”  14  адад  трактор  ва  КВДҶХН
“Тоҷикниҳолпарвар”  11  адад  тракторҳои  калон,  13  адад
тракторҳои  хурд  ва  23  адад  мошинолоту  таҷҳизоти  кишоварзӣ
дастрас карда шуд.

Пас аз баромади пурмӯҳтавои муовини вазири кишоварзӣ роҳбарони
хоҷагиҳо  миннатдории  хешро  барои  дастгириҳои  пайвастаи
Ҳукумати  Ҷумҳурии  Тоҷикистон  оид  ба  рушди  соҳаи  кишоварзӣ
изҳор намуданд.
Дар фарҷоми чорабинӣ дар фазои тантанавӣ аз ҷониби муовини
вазири кишоварзӣ ва дигар шахсони расмӣ калидҳои тракторҳо ба
истифодабарандагони лоиҳа супорида шуд.



https://youtu.be/IbDxlhxVth0

 

Табрикоти Директори МД “Рушди
соҳибкорӣ  дар  соҳаи
кишоварзӣ” бахшида ба 31-умин
солгарди  таъсисёбии  Қувваҳои
Мусаллаҳ
Табрикоти Директори муассисаи давлатии “Рушди соҳибкорӣ дар
соҳаи  кишоварзӣ”  бахшида  ба  31-умин  солгарди  таъсисёбии
Қувваҳои Мусаллаҳи Ҷумҳурии Тоҷикистон

Бо  камоли  эҳтиром  ва  садоқатмандии  бепоён  ҳамаи  Шумо
кормандони  гиромиқадрро  ба  ифтихори  31-умин  солгарди
таъсисёбии  Қувваҳои  мусаллаҳи  Ҷумҳурии  Тоҷикистон  самимона
табрик менамоям.

https://aedpmu.tj/tj/2024/02/20/tabrikoti-direktori-md/
https://aedpmu.tj/tj/2024/02/20/tabrikoti-direktori-md/
https://aedpmu.tj/tj/2024/02/20/tabrikoti-direktori-md/
https://aedpmu.tj/tj/2024/02/20/tabrikoti-direktori-md/
https://aedpmu.tj/tj/2024/02/20/tabrikoti-direktori-md/


Артиши миллӣ барои Тоҷикистони соҳибистиқлол воқеан як бахши
ниҳоят муҳими давлатдорӣ ва асоси пойдориву мавҷудияти миллати
куҳанбунёди  мо  дар  арсаи  байналмилалӣ  ба  ҳисоб  рафта,
саҳмгузорӣ ба рушди он вазифаи муқаддаси ҳар як шаҳрванди
ватандӯсту ватанпарвари кишвари азизамон мебошад.

Мавриди зикр аст, ки Артиши миллии кишвар дар марҳалаи ба
тақдири  мамлакат  ва  Истиқлолияти  он  хатари  ҷиддӣ  таҳдид
намудан  ба  навбунёдии  хеш  нигоҳ  накарда,  тавонист  барои
барқарор  кардани  сулҳу  оромӣ  ва  бехатарии  марзҳои  кишвар
талошу хизмати сарнавиштсоз ва шоистаи таҳсинро татбиқ намояд.

Асосгузори  сулҳу  Ваҳдати  миллӣ,  Пешвои  миллат,  Президенти
Ҷумҳурии Тоҷикистон муҳтарам Эмомалӣ Раҳмон зимни ироаи Пайём
таъкид намуданд, ки “Воқеоту таҳавулоти ҷаҳони муосир ҳар яки
моро ҳушдор медиҳад, то зиракии сиёсӣ, омодагии доимӣ, эҳсоси
баланди ватандустӣ, худогоҳиву худшиносӣ ва муқаддас доштану
ҳифз намудани арзишҳои Истиқлолияти давлатиро сармашқи кори
хеш созем”.

Дар ин рӯзҳои фараҳбахш Шумо ҳамкорони азиз ва дар симои Шумо
кулли  афсарону  сарбозони  кишварро  самимона  табрик  гуфта,
бароятон  тансиҳативу  хонаободӣ,  саодату  пирӯзӣ  ва  ба
Тоҷикистони соҳибистиқлоламон суботу оромии ҷовидонаро таманно
менамоям.

Рақамикунонии соҳаи кишоварзӣ
Рақамикунонии соҳаи кишоварзӣ

Санаи  16  феврали  соли  ҷорӣ  дар  доираи  лоиҳаи  “Баланд
бардоштани устувории кишоварзӣ” бо иштироки мутахассисони соҳа
дар  толори  Вазорати  кишоварзии  Ҷумҳурии  Тоҷикистон  семинар
машваратӣ омӯзишӣ оид ба “Рақамикунонӣ дар низоми электронии

https://aedpmu.tj/tj/2024/02/16/raqamikunoni/


мониторинги нархҳо ва пешниҳоди тавсияҳо дар ин самт” баргузор
гардид.
Ҳадаф аз баргузор намудани чунин семинар ин бо усули муосир
роҳандозӣ намудани рақамикунонӣ дар низоми электронӣ дар соҳаи
кишоварзӣ мебошад.

 


